
[᭑᭗ 17B]

᭑᭗

ᬓ᭄ᬗᬶᬲᬶ᭞ᬢᬦ᭄ᬫᬭᬶᬗᬭᬶᬳᬭᬶᬄ᭞ᬗᬶᬭᬶᬂᬫ᭄ᬩᭀᬓ᭄ᬤᬸᬫᬸᬦ᭄ᬫᬮᬸᬗ᭄ᬕᬸᬄ᭞ᬫᬥᬾᬲᭂᬓᬃᬜᬩᬺᬕᬂ᭞ᬫᬢᬶᬫ᭄ᬧᬸᬄᬤᬶᬩᬸᬘᬸᬫᬵᬢᬶ᭞ᬓ᭠ᬦ᭄ᬢᬸᬦ᭄ᬘᭂᬮᬸᬢ᭄᭞ᬩᬦᬶᬢᬓᬸᬢ᭄ᬤᬸᬭᬸᬂᬢᬫ᭟ᬓᬵᬫᬚᬬᬗᬭᬲᬭᬲ᭄᭞ᬕᭂᬭᬲ᭄ᬕᭂᬭᭀᬲ᭄ᬦᬶᬫᬦ᭄ᬧᬶᬧᬶ᭞ᬗᭂᬮᬸᬢ᭄ᬩᬗ᭄ᬓ᭄ᬬᬂᬗᬩᬕ᭄ᬜᭀᬜᭀ᭞ᬫᬥᬾ

ᬲᭂᬓᬃᬓᭂᬮᬤ᭄ᬓᭂᬮᬶᬤ᭄᭞ᬫᬫᬾᬗᭀᬲ᭄ᬫᭂᬜ᭄ᬚᬸᬄᬯᬸᬭᬶ᭞ᬤᭀᬂᬗᬸᬤᬯᬬᬦ᭄ᬫᬫᭂᬭᬸᬤ᭄᭞ᬗᬤᭀᬓᬂᬩᬬᬸᬳᬓᬲ᭄᭞ᬢ᭄ᬯᬭᬗᭂᬮᬄᬳᭀᬮᬲ᭄ᬳᬢᬶ᭞ᬢᬦ᭄ᬧᬲᭂᬫᬸ᭞ᬢᭂᬓᬩᬶᬦᬮ᭄ᬯᬯᬤᭀᬦᬦ᭄᭟ᬓᬫ᭄ᬩᭂᬦ᭄ᬘᭂᬭᬶᬓ᭄ᬫ᭄ᬩᭀᬓ᭄ᬳᬸᬮᬶᬳᬂ᭞ᬤᭀᬂᬗᬸᬤᬯᬬᬦ᭄ᬩᬩᬾᬓᬶ᭞ᬢ᭄ᬯ

ᬭᬲᬚᬲᬓᬾᬂᬳᭀᬮᬲ᭄᭞ᬗᭂᬩᬸᬢᬶᬦ᭄ᬫ᭄ᬩᭀᬓ᭄ᬓᬫ᭄ᬩᭂᬦ᭄ᬘᭂᬭᬶᬓ᭄᭞ᬧᬬᬸᬤᬶᬗᬶᬦ᭄ᬗᬤᭂᬕ᭄ᬮᬶᬕ᭄᭞ᬗᬮᬾᬕᬾᬭᬱᬫᬮ᭠ᬮᬸᬂ᭞ᬓᬵᬫᬚᬬᬗᬶᬗᭂᬭᬂ᭞ᬭᬯᭀᬲᬾᬘᬭᬜᬶᬫ᭄ᬩᬶᬗᬶᬦ᭄᭞ᬫᬤᬤᬸᬭᬸᬲ᭄᭞ᬗᬚᬓᬶᬦ᭄ᬫᬚᭂᬮᬾᬫᭂᬮᬄ᭟ᬢᭀᬂᬲᬶᬤ᭄ᬥᬩᬦ᭄ᬗᭂᬋᬢ᭄ᬫᬦᬄ᭞

ᬓᬵᬫᬚᬬᬳᬶᬚᬸᬭᬭᬶᬲ᭄᭞ᬦᬸᬗ᭄ᬓᬬᬓᬂᬫᬥᬾᬲᭂᬓᬭ᭄᭞ᬗᬍᬗᬶᬦ᭄ᬮᬶᬫᬜᬗ᭄ᬓᬸᬢᬶᬦ᭄᭞ᬲᬾᬩᭂᬢ᭄ᬗᭂᬩᬶᬢᬂᬢᬧᬶᬄ᭞ᬫᬥᬾᬲᭂᬓᬃᬳᬤᬸᬳᬤᬸᬄ᭞ᬭᬱᬓᭂᬦᬫᬸᬮᬶᬲᬄ᭞ᬓᬤᬶᬮᬶᬦ᭄ᬤᬸᬗᬾᬳᬸᬬᬳᬶᬦ᭄᭞ᬓᭂᬚᬢ᭄ᬓᭂᬚᬸᬢ᭄᭞ᬭᬾᬄᬢᬸᬫ᭄ᬩᬾᬦ᭄ᬦᬯᬂᬲᬤ᭄ᬭᬱ᭟ᬮᬮᬄ

[᭑᭘ 18A]

᭑᭘

ᬫᬦᬶᬲ᭄᭞ᬬᬦ᭄ᬓᭂᬘᬧᬂ᭞ᬫᬥᬾᬲᭂᬓᬃᬗᬋᬋᬗᬶᬄ᭞ᬳᬥᬸᬄᬯᬬᬦ᭄ᬤᭀᬂᬕᬶᬕᬶᬲᬂ᭞ᬗᬸᬬᬓ᭄ᬫ᭄ᬩᭀᬓ᭄ᬢᭀᬂᬤᬤᬶᬳᬢᬶ᭞ᬓᬵᬫᬚᬬᬢᬦ᭄ᬫᬭᬶ᭞ᬫᬕᬶᬲᭂᬄᬩᬩᬃᬗᬢᭂᬓᬸᬮ᭄᭞ᬢ᭄ᬯᬭᬤᬤᬶᬭᬾᬭᬾᬦᬂ᭞ᬢᬸᬮ᭄ᬬᬲᭂᬫᬮ᭄ᬫᭀᬂᬧᭀᬂᬢᬶᬗ᭄ᬓᬶᬄ᭞ᬩᭂᬚᬄᬩᭂᬚᬸᬄ᭞ᬗᬸᬮᬸᬭᬶᬦ᭄ᬓ

ᬍᬕᬦ᭄ᬫᬦᬄ᭟ᬤᬲ᭄ᬓᬦ᭄ᬢᬶᬗᭂᬮᬸᬗᬂᬮᬶᬓᬄ᭞ᬢᭀᬂᬜᬦ᭄ᬤᬂᬩᬯᭀᬲᬂᬫᬮᬶᬄ᭞ᬭᬾᬄᬲᬵᬫ᭄ᬧᬸᬦᬯᭀᬃᬲᬭᬕ᭞ᬢᬦ᭄ᬯᬾᬦ᭄ᬢᭂᬦ᭄ᬓᬲᭀᬭᬦ᭄ᬢᬦ᭄ᬤᬶᬂ᭞ᬓᬮᬗᭃᬦᬾᬢᬦ᭄ᬲᬶᬧᬶ᭞ᬲᬂᬓᬵᬮᬶᬄᬲᬕᬾᬢ᭄ᬢᬗ᭄ᬓᭂᬚᬸᬢ᭄᭞ᬭᬱᬯᬾᬦ᭄ᬢᭂᬦ᭄ᬜᭂᬗ᭄ᬓᬯᭀᬦ᭄᭞ᬳᬦᬓ᭄ᬭᬯᬸᬄᬚᭂᬭᬶᬢ᭄ᬚᭂᬭᬶ

ᬢ᭄᭞ᬓᬯᬸᬓ᭄ᬓᬯᬸᬓ᭄᭞ᬜᭀᬫᬦ᭄ᬲᬭᬶᬫᬥᬾᬲᭂᬓᬭ᭄᭟ᬓᬶᬚᬜᬳᬶᬳᬚᬓ᭄ᬤᬤ᭄ᬯ᭞ᬓᬤᬸᬂᬓᬮᬗᭃᬦ᭄ᬫᬮᬮᬶ᭞ᬢᭀᬂᬳᬶᬗᭂᬢ᭄ᬢᭂᬓᬾᬦ᭄ᬕᬕᬫᬦ᭄᭞ᬗᭂᬫᬶᬢ᭄ᬳᬶᬤᬭᬵᬚᬧᬸᬢ᭄ᬭᬶ᭞ᬳᬶᬤᬲᬸᬩᬫᬢᬗᬶ᭞ᬫᬲᬾᬧᬓ᭄ᬲᬂᬓᬵᬮᬶᬄᬩᬗᬸᬦ᭄᭞ᬭᬱᬓᬢᬸᬫ᭄ᬩᬓ᭄ᬮᭂᬧᬲ᭄᭞᭠

ᬍᬓ᭄ᬚᭂᬗᬄᬳᭀᬕᬦ᭄ᬓᬩᬶᬮ᭄ᬩᬶᬮ᭄᭞ᬫᭂᬭᬄᬫᭂᬭᬸᬄ᭞ᬦᬾᬚᬦᬶᬮᬓᬃᬓᬾᬦ᭄ᬓᬾᬦᬂ᭟ᬲᬶᬦᬄᬮᬓᬃᬓᬤᬧᭂᬢᬦ᭄᭞ᬬᬾᬦ᭄ᬢ᭄ᬯᬭᬳᬾᬗ᭄ᬕᬮ᭄ᬫᬕᭂᬤᬶ᭞ᬩᭂᬘᬢ᭄ᬲᬾᬧᬦ᭄ᬜᬮᬸᬓ᭄ᬯᬲ᭄ᬢ᭄ᬭ᭞ᬳᬕᬾᬫᭂᬤᬮ᭄ᬲᬋᬂᬓᬵᬮᬶᬄ᭞ᬫᬓᬶᬍᬲᬦ᭄ᬜᬮᬶᬩ᭄ᬲᬶᬩ᭄᭞ᬫᬾᬦ᭄ᬧ᭄ᬭᭀᬤᭀᬂ᭠

